
LAQGĦA NRU 2

It-Tlieta, 12 ta’ Mejju 2020

Il-Kumitat Permanenti għall-Affarijiet ta’ Għawdex iltaqa' fil-Kamra tal-Kumitati fil-Parlament, il-Belt Valletta fl-4.42 p.m.

L-Onor. Justyne Caruana, President tal-Kumitat, ippresediet.


PREŻENTI

Il-Ministru għall-Agrikultura, Sajd u Drittijiet tal-Annimali l-Onor. Anton Refalo, il-Ministru għal Għawdex l-Onor. Clint Camilleri, l-Onor. Kevin Cutajar u l-Onor. Chris Said kienu preżenti.


TALBA

Il-President tal-Kumitat qalet it-talba.


MINUTI

Il-Minuti tal-Laqgħa Nru 1, li saret fil-5 ta’ Mejju 2020, ġew ikkonfermati.


INTRODUZZJONI

Il-President tal-Kumitat l-Onor. Justyne Caruana fetħet it-tieni laqgħa ta’ dan il-Kumitat billi irringrazzjat lill-Ministru għall-Ekonomija, Investiment u Negozji Żgħar l-Onor. Silvio Schembri tal-koperazzjoni tiegħu sabiex dan il-Kumitat, aktar ’il quddiem, ikun jista’ jħares lejn il-possibiltà li jiltaqa’ fil-gżira ta’ Għawdex, possibbilment fil-Gozo Innovation Hub.

Il-President tal-Kumitat irreferiet għas-suġġeriment li għamel is-Sur Joe Muscat, President tal-Gozo Tourism Association, fil-laqgħa preċedenti, li s-Sovrintendenza tas-Saħħa Pubblika toħroġ sett ta’ linji gwida mmirati għas-settur tat-turiżmu. Il-Membri ġew infurmati li dan il-Kumitat għamel kuntatt mas-Supretendent tas-Saħħa Pubblika, il-Professur Charmaine Gauci, u li dan is-suġġeriment ġie milqugħ. Il-Membri ġew infurmati wkoll illi l-Ministeru għat-Turiżmu u Protezzjoni tal-Konsumatur nieda e-learning training fis-settur tat-turiżmu dwar il-COVID-19.  


L-IMPATT TAL-COVID-19 FUQ GĦAWDEX U T-TRIQ ’IL QUDDIEM (KONT.)

Il-Kumitat stieden lis-Sur Sean Zammit, President tal-Assoċjazzjoni tal-Ħaddiema Għawdxin li jaħdmu Malta (AGEM), biex jagħti preżentazzjoni fuq is-suġġett.  

Is-Sur Sean Zammit ta Powerpoint presentation u ppreżenta lill-Kumitat:

Dok. 6	Powerpoint presentation intitolata “L-Impatt tal-Pandemija fuq Għawdex: Triq ’il Quddiem”.

Wara l-preżentazzjoni mis-Sur Zammit, il-Membri għamlulu numru ta’ mistoqsijiet.

Il-Kumitat stieden lis-Sur Joe Cordina, Chairperson tal-Gozo Channel, biex jagħti preżentazzjoni fuq is-suġġett.

Wara l-preżentazzjoni mis-Sur Cordina, il-Membri tal-Kumitat, kif ukoll is-Sur Sean Zammit, President tal-AGEM, għamlulu numru ta’ mistoqsijiet.

[bookmark: _GoBack]Il-President tal-Kumitat, bi qbil mal-Membri, issuġġeriet li għandha tiġi fformulata talba mill-Kumitat fil-kuntest tat-talba li għamlet il-Gozo Channel lill-Gvern sabiex il-kumpanija tingħata għajnuna f’dawn iż-żminijiet.

Wara, il-Kumitat stieden lill-Onor. Clint Camilleri, Ministru għal Għawdex, biex jagħti preżentazzjoni fuq is-suġġett.

Wara l-preżentazzjoni mill-Onor. Clint Camilleri, il-Membri għamlulu numru ta’ mistoqsijiet.


AFFARIJIET OĦRA

Il-President tal-Kumitat infurmat lill-Membri li kien hemm diversi stakeholders u entitajiet li urew interess li jiġu mistiedna fil-laqgħat li jmiss. Hija talbet ukoll lill-Membri min-naħa tal-Gvern biex jibgħatu s-suġġerimenti tagħhom sabiex flimkien mas-suġġerimenti li diġà ntbagħtu min-naħa tal-Oppożizzjoni, ikun jista’ jinħoloq pjan ta’ ħidma għal dan il-kumitat.

Il-Membri ġew infurmati wkoll illi fil-laqgħa li jmiss għandu jiġi fformulat id-dokument li jrid jiġi mressaq lill-Gvern fir-rigward tal-Gozo Channel.





Fis-6.58 p.m. il-Kumitat aġġorna għat-Tnejn, 18 ta’ Mejju 2020 fl-4.30 p.m. fejn ser ikompli jiġi diskuss l-impatt tal-COVID-19 fuq Għawdex u t-triq ’il quddiem.

